[bookmark: _GoBack]1.《闻禅》清朝·唐文治万树茏葱夹道迎，新蝉未夏已先鸣。都因喜见星轺瑞，奏出熏风第一声。
2.《五月十六日夜望月二首·其二》清朝·唐文治迷姆河畔梦悠悠，人自伤心水自流。何日乘风便归去，九天探得广寒秋。
3.《新加坡佘氏花园（一名蔚园）六咏·其三·荷叶》清朝·唐文治十丈曾闻玉井莲，今看翠盖大如船。何当遍裹青精饭，鼓腹人人作地仙。
4.《英轺杂咏·月出》清朝·唐文治海天迟月出，璀璨吐流云。雾气凝空黛，波光皱远纹。前身疑约略，旧梦感纷纭。我欲乘风去，消除万丈氛。
5.《游日光山》清朝·唐文治恍入蓬莱境，游人尽是仙。涛长溅澎拜，径滑曲蜿蜒。古寺初鸣磬，平湖好放船。山灵应识我，尘虑渺云烟。

